
Проф. д-р РАДКО НАЧЕВСКИ

(04 април 1948, Скопје 
- 1 5  октомври 2002, Скопје)

Во предвечерјето на 15 октомври 2002 година засекогаш Hè на- 
пушти професорот Радко Начевски, раководител на Институтот за 
одбранбени и мировни студии .

Радко Начевски, сите ние, го доживувавме и како пријател, тивок 
и ненаметлив, голем и широк човек, кој знаеше да прости на тие што 
ќе згрешат. Ценет, почитуван, непосреден соработник, прекрасен про- 
фесор со студентите. Затоа неслучајно го доби епитетот од студентите 
„тоа е нашиот најдобар професор“. Човек кој подеднакво ja сакаше сво- 
јата професија, класичната музика и сликарството.

Проф. д-р Радко Начевски, е роден на 04 април 1948 година во 
Скопје. Основно и средно образование завршил во родниот град. По 
завршувањето на гимназиското образование ce запишал на Филозоф- 
скиот факултет во Скопје, на Групата за историја.

Дипломирал во 1973 година, стекнувајќи ce со диплома професор 
по историја. Ce вработува, по изборот за асистент во Центарот за ОНО 
при Универзитетот „Кирил и Методиј“.На нашиот факултет, или поточ- 
но на Институтот за одбрана, Начевски доаѓа во 1978 година. Преку 
сопственото научно изградување и созревање, Начевски на најдобар 
начин помогна да зајакне научниот потенцијал на Институтот.

Начевски, магистерскиот труд го одбранил на Ф илозофскиот 
ф ак ултет  во С копје, во 1990 година. Ч етири  години подоцна ja 
одбранил докторската дисертација и ce стекнал со академско звање

доктор на науки за одбрана. Од изборот за доцент и вонреден професор 
па cè до неговата смрт ja изведуваше наставата по предметите воена 
историја и етиологија на загрозувањ ата на Институтот за одбрана 
при Филозофскиот факултет и наставата по предметот Дефендологија 
на Филозофскиот факултет, Економскиот факултет и на Богослов- 
скиот факултет. За професорската дејност на Начевски најдобро све- 
дочат бројни генерации на студенти од овие факултети. Тој беше еден 
од професорите со исклучително ангажирање и перманентно следење 
на современите процеси и промени во меѓународната заедница од 
аспект на проблематиката што тој ja проучуваше како негова специ- 
јалност, успеа да оствари квалитетна комуникација со студентите, по- 
себно имајќи ja во вид хетерогеноста на факултетите на кои ja изве- 
дуваше наставата. Неговите научни и стручни толкувања на акту- 
елните воено-политички случувања на македонскиот простор и во 
неговото пошироко опкружување го афирмираа во домашната поши- 
роката јавност. За студентите по одбрана, Начевски остави траен пато- 
каз со своите учебници: „Војна, мир и безбедност“ и „Безбедност и 
националната одбрана“, a за студентите од Филозофскиот факултет 
и Економскиот факултет, и за колегите од Универзитетот, учебни- 
ците: „Одбрана и заштита“ и „Дефендологија“.

Плодовите на научниот самопрегор на Начевски ќе нб следат и 
по неговата смрт, и наскоро ги очекуваме да излезат од печат и преда- 
дените два труда. Тој беше меѓу првите научни работници во поттик- 
нувањето и развојот на научно-истражувачки интсрес, ориентиран 
кон проучување на суштинските теоретски и актуелни прашања од 
областа на воената историја, етиолошките аспекти на современите 
загрозувања на човековиот род и другите современи проблеми кои ce 
однесуваат на проблематиката на одбраната и заштитата на нацио- 
налниот одбранбено-заштитен контекст.

Проф. д-р Радко Начевски во текот на последниве години имаше 
мошне богата и плодна општествено-стручна дејност која посебно беше 
забележителна во работата на Филозофскиот факултет. Како продекан 
на Филозофскиот факултет во два изборни мандати, и како Раководител

на Институтот за одбранбени и мировни студии, што претставуваа 
исклучителна доверливост на вработените на факултетот кон личноста 
на Начевски, неспорен е неговиот придонес за афирмацијата на факул- 
тетот во републичката академска средина.

Начевски ќе остане, запомнет како ценет, близок и непосреден 
соработник. Ние, неговите колеги, од него научивме многу. Научивме 
многу за меѓусебниот респект, колегијалноста и солидарноста. Неговото 
дело и лик ќе ги негуваме со должна почит и гордост како негови 
колеги и пријатели.

Марина Мширевска


